
Polisi Benthyca Casgliadau 
· Nid ydym o blaid tynnu dogfennau o’r Archifau.  Gellir darparu copïau o ansawdd at ddibenion arddangos, a hyn fyddai orau gennym.
· Dylid cyflwyno cais am fenthyciad o leiaf chwe mis cyn dyddiad agor yr arddangosfa i sicrhau digon o amser i wneud y paratoadau angenrheidiol.
· Caiff y lleoliad yr arddangosfa ei asesu yn erbyn PD 5454:2012 Argymhellion ar gyfer Storio ac Arddangos Deunyddiau Archifol. 
· Caiff y dogfennau eu cludo i’r arddangosfa a’u dychwelyd gan aelod o staff Archifau Morgannwg oni bai y cytunir yn wahanol gydag Archifydd Morgannwg.  
· Y benthyciwr sy’n gyfrifol am dalu unrhyw gostau a gaiff eu talu gan Archifau Morgannwg wrth wneud y benthyciad.  Darperir amcangyfrif o’r costau ymlaen llaw a gallant gynnwys:
· Costau safonol ar gyfer triniaethau cadwraeth os oes angen, mowntio a phacio eitemau ar gyfer arddangosfeydd  

· Copïau neu gopïau ffotograffig
· Yswiriant pan fo angen 

· Costau teithio
· Ar ôl iddynt gael eu mowntio mewn cas arddangos ni ddylid tynnu’r dogfennau allan o’r cas nes bydd yr arddangosfa wedi dod i ben.  Dim ond mewn argyfwng y gellir tynnu’r dogfennau allan o’r cas.
· Fel arfer caiff dogfennau eu benthyca i un sefydliad. Bydd rhaid i arddangosfeydd teithiol gyflwyno’r holl sicrwydd angenrheidiol ar gyfer pob lleoliad a chael cymeradwyo unrhyw drefniadau o ran teithio o leoliad i leoliad.
· Ni ellir gwneud unrhyw fath o addasiad i ddogfen a fenthycir. 
· Ni ellir rhoi unrhyw fath o lud ar y dogfennau heb ganiatâd. 
· Rhaid i’r holl ddeunyddiau a ddefnyddir yn y casys, y gallai’r dogfennau ddod i gysylltiad â nhw, fod o safon archifol.
· Rhaid i unrhyw deitl neu gydnabyddiaeth a ddefnyddir at ddibenion arddangos, ac unrhyw ddisgrifiad a roddir mewn catalog, nodi fod y ddogfen yn fenthyciad gan Archifau Morgannwg a dylai gynnwys cyfeirnod y ddogfen dan sylw.
· Ni waeth beth fo telerau’r benthyciad, bydd rhaid i’r awdurdod sy’n benthyca’r deunydd ddychwelyd unrhyw arddangosiadau penodol, neu’r holl arddangosiadau, ar gais ysgrifenedig Archifydd Morgannwg.
· Ceidw Archifydd Morgannwg yr hawl, ar unrhyw adeg, i beidio â bwrw ymlaen ag unrhyw fenthyciad.
· Rhaid arddangos yr holl ddogfennau mewn casys sydd dan glo. Rhaid trafod unrhyw ddull arall o arddangos deunyddiau, yn enwedig arddangosiadau a gaiff eu rhoi ar y wal, â’r Gwarchodwr yn Archifau Morgannwg.
· Caiff dogfennau eu rhoi yn eu casys gan yr aelod o staff o Archifau Morgannwg sy’n eu cludo i leoliad yr arddangosiad, a bydd yn goruchwylio’r gwaith o gloi’r cas. Ni chaniateir cyffwrdd yr arddangosiadau a’u mowntiau wedi hynny. Mae’n bosib y bydd Archifau Morgannwg yn gofyn am roi rhai eitemau o werth eithriadol mewn cas â larwm arno.
· Ni ellir cyflawni unrhyw waith cadwraeth o unrhyw fath y tu allan i adeilad Archifau Morgannwg, oni bai fod staff Archifau Morgannwg yn bresennol. 
Yr Amgylchedd
· Bydd Archifau Morgannwg angen sicrwydd ysgrifenedig fod yr amodau amgylcheddol yn addas ar gyfer yr arddangosiadau. Ni chaniateir bwyd a diod yn yr arddangosiad.
Yswiriant rhag difrod
· Archifau Morgannwg fydd yn penderfynu ar werth yr yswiriant angenrheidiol ym mhob achos. Gellir derbyn indemniad llywodraeth y DU gan lyfrgelloedd, orielau ac amgueddfa yn y Deyrnas Unedig, ond bydd rhaid cael yswiriant masnachol pan nad yw’r cyfleuster hwnnw ar gael. Bydd rhaid cyflwyno tystiolaeth o yswiriant, boed yn yswiriant sy’n dod dan Gynllun Indemnio Llywodraeth y DU neu yn yswiriant masnachol cyn gwneir y benthyciad.
Pacio ac arddangos
· Bydd Archifau Morgannwg yn pacio’r holl eitemau ar gyfer eu cludo i’r arddangosiad a’u dychwelyd.  Rhaid i’r holl ddeunyddiau pacio gael eu storio’n ddiogel gan y benthyciwr yn ystod yr arddangosfa gan y bydd yn cael ei ddefnyddio i ddychwelyd yr arddangosiadau.
· Bydd Archifau Morgannwg yn mowntio holl eitemau’r arddangosfa mewn ymgynghoriad â threfnwyr yr arddangosfa. Lle bynnag y bo’n bosibl bydd yr eitemau sy’n cael eu cludo wedi eu mowntio yn barod; os nad yw hynny’n bosibl, caiff yr arddangosiad ei rhoi at ei gilydd dan oruchwyliaeth yr aelod o staff o Archifau Morgannwg sy’n teithio gyda’r eitemau yn unol â’r cynllun y cytunwyd arno’n flaenorol. Ni ddylid tynnu neu newid y mowntiau neu fframweithiau mewn unrhyw ffordd yn ystod yr arddangosfa.
· Bydd pob eitem a fenthycir yn cynnwys adroddiad ar ei chyflwr y bydd rhaid cytuno arno gyda’r benthycwr cyn ei arddangos. Rhaid cyfeirio at yr adroddiad a’i gytuno ar ddiwedd yr arddangosfa.
August 2020                        [image: image2]
